
ᐋᑮᑎᐊ (Arcadia) ᐱᓕᕆᕝᕕᒋᓂᐊᖅᑕᖓ ᐅᔭᕋᒃᑕᕆᐊᓕᕆᓂᕐᒧᑦ, ᓄᓇᕗᒻᒥ
ᐱᓕᕆᐊᕆᔭᐅᒐᓱᖕᓂᐊᖅᑑᑉ ᓇᓗᓇᐃᖅᑕᐅᓂᖓ - ᐃᒪᓕᕆᓂᕐᒧᑦ ᓚᐃᓴᓐᓯᑖᕋᓱᐊᕈᑎ
ᑐᒃᓯᕋᐅᑎ

ᐄᐱᒃᔅ Apex ᓄᓇᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᓕᒥᑎᑦ, ᐱᔾᔪᑎᒋᑉᓗᒋᑦ ᐋᓕᒃᔅ Alix 
ᐅᔭᕋᒃᑕᕆᐊᓕᕆᔨᖏᑕ ᑯᐊᐳᕇᓴᒃᑯᑦ, ᑐᒃᓯᕋᖅᓯᒪᖕᒪᑕ ᐱᓕᕆᐊᖃᖅᑲᓐᓂᕈᒪᑉᓗᑎᒃ 
ᐅᔭᕋᒃᑕᕆᐊᕐᕕᐅᔪᒃᓴᒥ ᓇᓂᓯᒐᓱᐊᕐᓂᐊᕐᓗᑎᒃ ᑰᓘᒥᒃ ᐊᒻᒪᓗ ᕿᑉᓕᖅᑑᔭᕐᓂᒃ 
ᐅᔭᕋᒃᑕᕆᐊᓂᒃ ᑕᐃᑲᓂ ᐄᓕᒃᔅ-ᑯᓐᓂ (Alix Resources), ᐋᑮᑎᐊ (Arcadia) 
ᐱᓕᕆᐊᖃᖅᑎᓪᓗᒋᑦ ᐋᑮᑎᐊ ᕿᑎᕐᒥᐅᑦ ᑕᕆᐅᖁᑖᓂ (Arcadia Bay, Coronation 
Gulf)), ᓄᓇᕗᒻᒥ.  ᓄᓇᓕᖁᑎᒋᔭᐅᔪᖅ ᖃᓂᓐᓂᖅᐹᖑᔪᖅ ᖁᕐᓗᖅᑑᖅ, ᑖᒻᓇ ᕿᑎᕐᒥᐅᑉ 
ᑕᕆᐅᖁᑎᒋᔭᐅᔫᑉ ᖃᓂᒋᔮᓃᑦᑐᖅ (Coronation Gulf) ᐊᒻᒪᓗ ᐅᖓᓯᕐᓂᖃᖅᖢᓂ 
ᐃᒻᒪᖄ 160 ᑭᓛᒥᑐᔅ-ᓂᒃ ᐱᖓᖕᓇᖓᓂ ᑕᐃᑲᙵᑦ ᐋᑮᑎᐊ ᐱᓕᕆᕝᕕᒋᔭᖓᓂ.  
ᐅᐸᒃᑕᐅᓂᐊᕋᖓᑦ ᑕᐃᖕᓇ ᐱᓕᕆᕝᕕᐅᔪᖅ ᐃᓄᐃᖕᓄᑦ ᐊᒻᒪᓗ ᐱᖁᑎᓄᑦ 
ᐊᑐᖅᑕᐅᔪᒃᓴᓂ ᐊᒡᔭᖅᑐᐃᓂᐊᕌᖓᑕ ᑎᖕᒥᓲᒃᑰᕆᐊᖃᖅᐳᑦ ᔭᓗᓇᐃᒥᑦ ᐊᒻᒪᓗ 
ᐃᖃᓗᒃᑑᑦᓯᐊᕐᒥᑦ.

ᐅᔭᕋᒃᑕᕆᐊᓕᕆᓂᖅ ᑰᓘᒃᓴᒥᑦ ᐊᑐᕆᐊᖃᕐᓇᖅᐳᖅ ᐊᔾᔨᒌᙱᑦᑐᓂᒃ ᐱᓕᕆᐊᖑᔪᓂᒃ:
ᐅᔭᕋᐃᑦ ᑲᑎᖅᓱᖅᑕᐅᓂᖏᑦ ᐊᒻᒪᓗ ᐅᔭᕋᐃᑦ ᖃᐅᔨᓴᖅᑕᐅᓂᖏᑦ ᖃᓄᐃᑦᑐᓂᒃ
ᐃᓗᓕᖃᕐᒪᖔᑖ, ᓄᓇᐅᑉ ᐃᓗᓕᖃᕐᓂᖏᓐᓂᑦ ᖃᐅᔨᓴᕐᓂᐅᔪᓂᑦ (ᑕᒪᓐᓇ 
ᐊᑐᖅᑕᐅᕙᒃᐳᖅ ᓄᓇᐅᑉ ᐃᓚᖓ ᓱᓇᑕᖃᕐᒪᖔᑦ ᖃᐅᔨᓴᖅᑎᓪᓗᑕ) ᐊᒻᒪᓗ ᓄᓇᐅᑉ 
ᖃᓄᐃᓕᖓᓂᖓ ᓄᓇᙳᐊᓕᐅᖅᑕᐅᑎᓪᓗᒍ.  ᓯᕗᓂᐊᒍᑦ ᖃᐅᔨᓴᖅᑕᐅᓚᐅᖅᑎᓪᓗᒍ 
ᐅᔭᕋᒃᑕᕆᐊᕐᕕᐅᑐᐃᓐᓇᕆᐊᖃᕐᓂᖓᑕ ᑕᒪᑐᒪ ᐋᑮᑎᐊᐅᑉ ᓄᓇᖓ ᓇᓗᓇᕈᖕᓃᓚᐅᖅᐳᖅ 
ᐅᔭᕋᒃᑕᕆᐊᖃᑦᓯᐊᑐᐃᓐᓇᕆᐊᖃᕐᓂᖓᓂᒃ ᐊᒻᒪᓗ ᑖᒃᑯᐊ ᐄᓕᒃᔅᑯᑦ (Alix) 
ᐅᔭᕋᒃᑕᕆᐊᒃᑎᖏᑦ ᓇᓗᓇᐃᖅᓯᒪᓕᖅᐳᑦ ᓄᓇᐅᑉ ᐃᓚᖏᓐᓂᑦ ᐃᑰᑕᕐᕕᒋᔪᒪᔭᒥᓐᓂᒃ.  
ᒥᑭᓂᖅᓴᒥᒃ ᐃᑰᑕᕐᒥᒃ ᐊᒡᔭᖅᓯᓚᐅᖅᐳᑦ ᐃᑰᑕᕐᓂᐊᖅᖢᑎᒃ ᕿᑉᓕᖅᑑᔭᖃᕐᒪᖔᑦ 
ᕿᓂᖅᑐᖃᕐᓂᐊᖅᖢᓂ.  ᒫᓐᓇᐅᔪᑦ ᐱᓕᕆᐊᕆᔭᐅᓇᓱᖕᓂᐊᖅᑐᑦ 
ᓇᓗᓇᐃᖅᑕᐅᓯᒪᓕᖅᐳᖅ ᑕᒪᒃᑯᐊ ᓄᓇᐃᑦ ᐅᔭᕋᒃᑕᕆᐊᖃᕈᒥᓇᖅᑐᑦ 
ᐃᑰᑕᕐᕕᐅᓂᐊᖅᖢᑎᒃ ᐊᒻᒪᖄ ᒪᕐᕉᒪᔪᓂᒃ, ᑲᑎᓪᓗᒋᑦ 12-ᖏᕐᓗᑎᒃ ᐃᑰᑕᕋᔭᖅᑐᑦ.  ᐊᑐᓂ 
ᐃᑰᑕᕐᕕᐅᔪᑦ ᐃᓗᑐᓂᖃᕐᓂᐊᖅᐳᑦ 100 ᒦᑐᔅᓂᒃ.  ᐱᓕᕆᐊᖃᖅᑎᓪᓗᒋᑦ, ᖁᓕᒥᒎᓕᒃᑯᑦ 
ᐊᒻᒪᓗ ᑎᖕᒥᓲᒃᑯᑦ ᐳᖅᑕᖁᑎᓕᖕᓂᒃ ᐊᒻᒪᓗ ᖃᒧᑕᐅᔭᓕᖕᓂᒃ ᐊᑐᕋᔭᖅᐳᑦ.

ᐄᐱᒃᔅ Apex ᓄᓇᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐊᒻᒪᓗ ᑎᔅᑲᕗᕆ (Discovery) 
ᐅᔭᕋᒃᑕᕆᐊᓕᕆᔨᖏᑦ ᓴᓇᔪᒫᖅᐳᑦ ᐅᔭᕋᒃᑕᕆᐊᓕᕆᓂᕐᒧᑦ ᓄᓇᓕᕋᓛᒋᔭᒃᓴᖓᓂᒃ
ᐋᖅᑭᒃᓱᐃᓂᐊᖅᑎᓪᓗᒋᑦ ᑕᐃᑲᓂ ᐋᑮᑎᐊ (Arcadia) ᐱᓕᕆᕝᕕᒋᓂᐊᖅᑕᖓᓂ.  ᑕᐃᑲᓂ 
ᓇᔪᖅᑕᐅᓂᐊᖅᑐᑦ ᐊᒻᒪᓗ ᐃᓚᒋᔭᐅᓂᐊᖅᑐᑦ ᐅᑯᐊᖑᕗᑦ: 1 ᑎᑎᕋᕐᕕᐅᓂᐊᖅᖢᓂ ᑐᐱᖅ, 
3 ᓯᓂᒃᑕᕐᕕᐅᓂᐊᖅᖢᑎᑦ ᑐᐲᑦ (ᐊᖏᓂᖃᕐᓂᐊᖅᖢᑎᒃ 14 X 16), 1 ᑐᐱᖅ 
ᐋᓐᓂᖅᑐᖃᕋᔭᕐᓂᖅᐸᑦ ᑐᐊᕕᕐᓇᒃᑐᒥᒡᓗ ᑲᒪᒋᔭᐅᔪᖃᕆᐊᖃᖅᐸᑦ, 1 ᓂᖃᐅᓯᕝᕕᒃ, 1 
ᐅᒃᑳᓄᑦ ᐃᑯᒪᓕᐅᕐᕕᖕᒧᑦ ᐊᒻᒪᓗ ᓯᕐᓗᐊᒧᑦ ᐃᒡᓗᕋᓛᖅ ᐊᒻᒪᓗ 1 ᐱᓕᕆᕝᕕᒻᒪᕆᐅᓗᓂ 
ᐅᔭᕋᒃᑕᕆᐊᓂᒡᓗ ᖃᐅᔨᓴᕐᕕᐅᓂᐊᖅᖢᓂ ᓯᕐᓗᐊᖑᓗᓂ.  ᐊᒥᓲᓂᖅᐹᖑᓇᔭᖅᑐᑦ ᐃᓄᐃᑦ 



ᑕᐃᑲᓃᑦᑐᓐᓇᕋᔭᐊᖅᑐᑦ ᐊᑕᐅᑦᓯᒃᑯᑦ 20-ᒐᔭᖅᑐᑦ ᑕᐃᑲᓂ ᓄᓇᓕᕋᓛᒥ, ᑭᓯᐊᓂᒃ 
ᖃᐅᑕᒫᑦ ᐃᓄᖃᕋᔭᖅᐳᖅ 11-ᓂᑦ ᐱᓕᕆᔨᓂᒃ ᐃᑰᑕᖅᑎᓪᓗᒋᑦ ᑕᒪᒃᑯᐊ ᐱᓕᕆᔨᐅᔪᑦ 
ᐅᑯᐊᖑᓇᔭᖅᐳᑦ: ᑐᑭᒧᐊᒃᑎᑦᓯᔨ ᐃᓱᒪᑕᕆᔭᐅᔪᖅ, ᐃᒐᔨᒋᔭᐅᔪᖅ, ᓄᓇᓕᕋᓛᒧᑦ 
ᐊᐅᓚᑦᓯᔨᒋᔭᐅᔪᖅ, ᖁᓕᒥᒎᓕᕆᔨ ᐊᒻᒪᓗ ᐃᑯᒪᓕᕆᔨ, ᐃᑰᑕᖅᑐᓕᕆᔨᑦ ᑳᓐᑐᕌᒃᑎᒍᑦ 
ᐱᓕᕆᑎᑕᐅᔪᑦ ᐊᒻᒪᓗ ᓄᓇᓕᕆᓂᕐᒧᑦ ᖃᐅᔨᒪᔨᒻᒪᕇᑦ ᐊᒻᒪᓗ ᐃᑲᔪᖅᑎᖏᑦ 
ᓄᓇᓕᕆᓂᕐᒧᑦ.  ᓯᕗᓪᓕᕐᒥ ᐱᓕᕆᒋᐊᓵᖅᑎᓪᓗᒋᑦ ᑕᒫᓂ 30-ᓂᒃ ᐅᑉᓗᓂᒃ
ᐱᓕᕆᒋᐊᕋᔭᖅᐳᑦ ᐋᑭᒃᓱᐃᓇᓱᒃᑎᓪᓗᒋᑦ ᕿᑉᓕᖅᑑᔭᓂᒃ ᐅᔭᕋᒃᑕᕆᐊᓕᕆᓂᕐᒧᑦ.  
ᑭᖑᓂᐊᒍᑦ ᐱᓕᕆᐊᖃᖅᐸᓪᓕᐊᓇᔭᖅᐳᑦ ᓄᓇᐅᑉ ᐊᔭᕋᐃᓪᓗ ᖃᐅᔨᓴᖅᑕᐅᓂᖏᓐᓂᑦ, 
ᓄᓇᐅᑉ ᖃᐅᔨᓴᖅᑕᐅᒻᒪᕆᖕᓂᖓᓂᒃ ᖃᐅᔨᒪᔨᒻᒪᕆᖕᓄᑦ, ᓄᓇᐅᑉ 
ᓄᓇᙳᐊᓕᐅᖅᑕᐅᓂᖏ ᐅᔭᕋᒃᑕᕆᐊᖅᑕᐅᓂᖓ ᐊᒻᒪᓗ ᕿᑉᓕᖅᑑᔭᖅᓯᐅᕐᓗᑎᒃ 
ᐃᑰᑕᕐᓂᐊᕐᓗᑎᒃ.  ᓯᕗᓂᒃᓴᒥ ᐱᓕᕆᐊᕆᔭᐅᒐᔭᖅᑐᑦ ᓇᓗᓇᐃᖅᑕᐅᓇᔭᖅᐳᑦ ᓱᓇᓂᒃ 
ᓇᓂᓯᓐᓂᕐᒪᖔᑖ ᓯᕗᓪᓕᕐᒥ ᐅᔭᕋᒃᑕᕆᐊᕋᓱᒃᑎᓪᓗᒋᑦ.


